8. Vergewe mekaar

VERWELKOMING: 5 MIN

YSBREKER: 20 MIN
e Hoe verstaan jy die woord “VERGEWE”"?

e Wat is vir jou die moeilikste om te vergewe?

AANBIDDING: 5 MIN

In ons gejaagde lewe vandag kry ons min kans om net stil te word en na die Here te luister. Gee nou 3
minute van stilte daarvoor. Die doel is nie om te dink of te bid nie, maar net stil te word en te beleef. Deel

na die tyd julle gewaarwordinge met mekaar.

BYBELSTUDIE: 40 MIN
Lees Kol 3:13-15.

13 Wees geduldig met mekaar en vergewe mekaar as die een iets teen die ander het. Soos die Here
julle vergewe het, moet julle mekaar ook vergewe. 14 Bo dit alles moet julle mekaar liefhé. Dit is die
band wat julle tot volmaakte eenheid saambind. 15 En die vrede wat Christus gee, moet in julle
lewens die deurslag gee. God het julle immers geroep om as lede van een liggaam in vrede met
mekaar te lewe.

¢ Laat elkeen sé wat hom/haar in hierdie gedeelte getref het.
e Wat tref jou uit hierdie gedeelte?

¢ Lees die oorsprong van die woord “vergewe”:

O.E. forgiefan "give, grant, allow; forgive," also "to give up" and "to give in marriage;" from for- "completely" + giefan "give".

The modern sense of "fo give up desire or power to punish" is from use of the compound as a Germanic loan-translation of

L. perdonare (cf. O.S. fargeban, Du. vergeven, Ger. vergeben, Goth. fragiban

Stem julle hiermee saam?

e Wat het geduld en vergifnis met mekaar te doen?

o Waarom staan daar “soos die Here julle vergewe HET"? Wanneer HET Hy vergewe? Hoe HET die
Here jou vergewe?

¢ In hierdie gedeelte praat hy daarvan dat “die een iets teen die ander” kan hé. Wanneer is jy geneig
om iets teen iemand anders te hou?

¢ Wat gebeur met jou as jy iemand nie vergewe nie?

e Moet die persoon wat verkeerd opgetree het eers om verskoning of vergifnis vra voor dit nodig is om
hom/haar te vergewe?

e Waarom, dink julle, is dit vir God so belangrik dat ons mekaar sal vergewe?

o Wat kan mens doen as jy sukkel om iemand anders te vergewe?

¢ In Kolossense praat hy baie oor VREDE. Hoe pas vrede en vergifnis by mekaar?



DIENSWERK: 5 MIN

Julle kleingroep behoort nou 2 projekte te hé: 1 in die gemeente en 1 buite die gemeente. Bespreek dit

met mekaar.

GEBEDSRIGLYN: 10 MIN

Op watter kreatiewe manier kan julle vandag bid? Bespreek dit en doen dit dan.

ADMINISTRASIE: 5 MIN




